
GOUVÈNÈ CUOMO ANONSE PRÈ SAN ENTERÈ POU FINANSE PWOJÈ ENFRASTRIKTI DLO SAL 

 

Omwen 57 Pwojè dlo sal ki vo $288 milyon dola kounye a elijib pou Prè a zewo-enterè; Olean ak 

Malone premye pou pran Avantaj nouvo pwosesis Senplifye 

 

 

Gouvènè Andrew M. Cuomo jodia te anonse ke Eta New York ap fè l vin pi fasil pou minisipalite yo ki gen 

mwens pase 300,000 moun pou yo jwenn finansman ki pa gen enterè pou jiska 30 ane pou amelyore 

sistè tretman ak koleksyon dlo sal yo. Konsèy Direksyon Etablisman Antrepriz Anviwonmantal te 

apwouve règleman an nan reyinyon konsèy administrasyon an jodia.  

 

“New York fè plis pase nenpòt lòt eta pou finanse pwojè enfrastrikti dlo sal lokal ki pwoteje anviwonman 

ak sipòte travay,” Gouvènè Cuomo te deklare. “Jodia nap fè l vin pi fasil pou plizyè santèn kominote yo 

nan eta jwenn prè ki san enterè, sa vle di redwi pri pwojè yo ak fè ekonomi ki enpòtan pou kontribyab 

yo.” 

 

Premye kominote yo kap pran avantaj nan nouvo pwogram difikilte finansye a se vil Olean nan Konte 

Cattaraugus ak Vilaj Malone nan Konte Franklin. Konsèy Administrasyon EFC jodia te apwouve yon prè 

$12.7 milyon dola san enterè pou amelyore izin tretman dlo sal Vilaj Malone, ansanm avèk yon pake prè 

$19 milyon pou Vil Olena, sa ki gen ladan $18 milyon dola san enterè, pou elaji ak agrandi izin tretman 

dlo sal vil la. Avèk finansman san enterè sa a ki soti nan EFC, Olean pral ekonomize $425,000 e Malone 

$300,000 sou depans finans pwojè sa yo pou kont yo. 

 

“Avèk plis kominote ki kalifye pou finans san enterè, nou pral demare pwojè yo ki te annatant,” te 

deklare Prezidan ak PDG EFC Matthew Driscoll. “Prè san enterè kapab yon gwo motivasyon pou 

minisipalite yo ale delavan sou pwojè yo ki pral non sèlman pwoteje anviwonman an men tou ki kapab 

stimile nouvo opòtinite pou devlopman ekonomik. Avèk yon deziyasyon difikilte, yon kominote kalifye 

egalman pou etann finansman sa ki pa gen enterè nan yon prè alontèm pou jiska 30 ane, sa ki lakoz nan 

plis ekonomi pou kontribyab yo.”  

 

“Bati sou siksè EFC kòm pi gwo envestisè peyi a nan enfrastrikti bon jan kalite dlo, nouvo règleman yo te 

adopte yo pral ede plis gouvènman lokal pran avantaj nan finansman zewo enterè atravè pwogram prè 

difikilte EFC,”te deklare Komisyonè Depatman Konsèvasyon ak Anviwonman ak Prezidan Konsèy EFC Joe 

Martens. “Nouvo règleman sa yo pral ankouraje kominote yo kap chèche finansman nan men EFC epi 

kontinye avèk pwojè enfrastrikti ki pwoteje anviwonman an ak sante piblik, kreye travay ak ede 

ankouraje opòtinite devlopman nan Eta New York.” 

 

Daprè nouvo règleman sa a sou difikilte, EFC ap senplifye pwosedi aplikasyon li yo epi bay gouvènman 

lokal yo yon mwa anplis, jiska 2 mas pou yo aplike pou prè Dlo Pwòp. Kounye a minisipalite yo ki nan 

oswa ki pi ba pase nivo Revni Kay Mwayen Eta ki se $55,603 baze sou resansman 2010 la kalifye 

otomatikman pou yon difikilte finansye, prè a zewo enterè. Anvan sa, minisipalite yo te dwe demontre 

estati difikilte lè yo te soumèt anpil mezi finansye ak revni, anplis de MHI, ansanm avèk faktè 

konsepsyon ki kalkile pousantaj chaj òganik ak idwolik nan yon sistèm tretman ki pwopoze.  

 

Pou kominote ki kalifye yo avèk yon popilasyon 300,000 moun oswa mwens e ki pi ba pase revni 

mwayen kay eta, finansman pou difikilte a pral disponib kounye a. Gouvènman lokal ki kalifye yo ka 

itilize finansman an pou pwojè yo avèk yon total depans jiska $25 milyon dola, avèk premye $18 milyon 

an nan finansman EFC nan yon pousantaj zewo enterè, ak repeman pou jiska 30 ane. Pou kominote yo ki 

nan gwosè sa nan Eta New York, yon pwojè tipik Dlo Pwòp jeneralman koute mwens lontan pase $25 

milyon dola. Nan tout eta, gen yon total 994 vil, bouk ak vilaj ki ta kalifye anba nouvo règleman an. 

 

Pwojè pwopoze minisipalite ki kalifye yo soumèt klase nan yon sistèm pwen ki baze sou gravite yon 

pwoblèm polisyon pami lòt faktè yo. Nouvo règleman an afekte nouvo pwojè yo kap chèche akò prè ki 

te fèmen apre 1ye oktòb 2014. 

 

Nouvo règleman difikilte a swiv lòt chanjman EFC te mete sou pye pou ankouraje plis kominote chèche 

finansman pou amelyorasyon enfrastrikti dlo pwòp. Pandan dezan ki sot pase yo, EFC te ofri finansman 

sibvansyone a pwojè yo ki gen nòt ki pi ba istorikman osi lontan ke yo ranpli rapò konsepsyon ak lòt rapò 

yo atan.  

 

Avèk chanjman sa yo, EFC depase rekò yonsèl ane avèk plis pase $2.3 milya dola nan finansman dirèk ak 

refinansman pandan ane fiskal federal ane 2014 la (1ye oktòb jiska 30 septanm) pou enfrastrikti dlo sal 

ak dlo potab nan 130 kominote nan eta. Menm jan dènye chif yo ki soti nan Sistèm Jesyon enfòmasyon 

nasyonal gouvènman federal la montre EFC te bay plis pase $924 milyon a pwojè enfrastrikti dlo sal ant 

1ye jiyè 2013 ak 30 jen 2014, sa ki pi plis pase nenpòt eta ak plis pase defwa lavalè eta ki nan dezyèm 

pozisyon an California, ki te genyen $400 milyon. 

 

EFC bay prè a ba pri pou ede gouvènman lokal yo ofri gwo amelyorasyon nan enfrastrikti dlo sal ak dlo 

potab. Finansman pou pwojè dlo sal nan Olean ak Malone te vini nan Fon Renouvlab Dlo Pwòp Eta New 

York, sa ki anba kontwòl EFC ak Depatman Pwoteksyon Anviwònman Eta New York (DEC) anmenmtan. 

 

Nan pwojè yo ki apwouve pou finansman jodia, Malone pral ranplase ekipman pou amelyore operasyon 

tretman dlo sal li pou konfòme avèk règleman anviwonman eta. Olean pral amelyore fyabilite izin 

tretman l epi redwi risk dlo sal ki pa trete komsadwa devide nan rivyè Allegheny pandan tan lapli.  

 

Pou jwenn plis enfòmasyon sou kijan pou aplike pou yon prè a zewo enterè, vizite: 

http://www.efc.ny.gov/CleanWaterLoans.  

### 

